
Hagsjá  1. mars 

Á fram spenna a  vinnumarkaði – en 
sjó mannaverkfallið hafði augljó s a hrif 

Atvinnuleysi jókst milli mánaða 

Atvinnuleysi jókst töluvert á milli desember og 

janúar, bæði samkvæmt mælingum Hagstofu 

Íslands og tölum Vinnumálastofnunar um skráð 

atvinnuleysi. Þar kemur m.a. til árstíðasveifla, en 

sjómannaverkfallið og afleiðingar þess, t.d. á 

fiskvinnslu, höfðu einnig mikil áhrif. Síðustu 12 

mánuði hefur atvinnuleysi haldið áfram að minnka. 

Það var 3,1% samkvæmt mælingum Hagstofunnar 

og skráð atvinnuleysi var 2,3%. Samsvarandi tölur í 

janúar 2016 voru 3,9% og 2,9%. 

Samhliða aukinni eftirspurn í hagkerfinu hefur 

eftirspurn eftir vinnuafli aukist mikið á síðustum 

misserum og má því segja að svipuð spenna sé 

komin í vinnumarkaðurinn og oft áður. Ætla má að 

eftirspurn eftir vinnuafli verði áfram mikil á næstu 

misserum og staða atvinnumála góð. 

Umframeftirspurn eftir vinnuafli 

Upp á síðkastið hafa áhyggjur manna ekki beinst 

eins mikið að atvinnuleysinu eins og verið hefur 

heldur meira að mönnun starfa og þörf á 

innflutningi erlends vinnuafls. 

Þrátt fyrir mikinn innflutning á vinnuafli virðast 

fyrirtæki eiga erfitt með að manna störf, en reyndar 

dró úr nettóinnflutningi fólks á aldrinum 20-59 ára 

síðustu tvo ársfjórðunga ársins 2016. Kannanir 

Gallup meðal 400 stærstu fyrirtækja landsins sýna 

að hlutfall fyrirtækja sem töldu sig búa við skort á 

starfsfólki hefur sveiflast í kringum 40% frá 

vormánuðum 2016. Hlutfallið er hæst í 

byggingarstarfsemi, iðnaði og í verslun. Hlutfall 

fyrirtækja í byggingarstarfsemi, sem telja sig búa við 

skort á vinnuafli, var yfir 80% á 4. ársfjórðungi 

2016. Hlutfallið var 18 prósentum hærra þá en það 

varð hæst snemma á árinu 2006. 

Starfandi fólki hefur fjölgað mikið 

Starfandi fólki fjölgaði um 7.000 á árinu 2016, en 

fækkaði svo um 6.600 milli desember og janúar, 

væntanlega fyrst og fremst tímabundið vegna 

sjómannaverkfallsins.  

Nettóinnflutningur útlendinga á aldrinum 20-59 ára 

var um 3.300 á árinu 2016, þannig að innflutningur 

á vinnuafli virðist uppfylla um helminginn af 

mönnun nýrra starfa. 

Atvinnuþátttaka minnkaði mismikið eftir kynjum 

Sjómannaverkfallið virðast hafa haft mikil áhrif á 

atvinnuþátttöku kvenna í janúar, þrátt fyrir að 

yfirgnæfandi hlutfall sjómanna séu karlar. Þannig 

minnkaði atvinnuþátttaka kvenna um 5,3 

prósentustig milli nóvember 2016 og janúar 2017, á 

meðan atvinnuþátttaka karla minnkaði um 2,2 

prósentustig. Atvinnuþátttaka fiskvinnslufólks 

minnkar með þeim hætti að fólk er atvinnulaust, en 

er ekki að leita að öðru starfi. Á meðan sú staða er 

uppi telst fólk utan vinnumarkaði og í fiskvinnslu á 

það einkum við um konur. 

Áfram kröftugur vinnumarkaður 

Þótt sjómannaverkfallið hafi haft sín áhrif sýnir 

vinnumarkaðskönnun Hagstofunnar að störfum 

heldur áfram að fjölga. Meðalvinnuvikan hefur 

haldið áfram að styttast og heildarvinnustundum 

fjölgar í samræmi við fjölgun starfa.  

Vinnumarkaðurinn er því áfram kröftugur og virðast 

megineinkennin áfram vera viðvarandi skortur á 

vinnuafli sem er orðinn tilfinnanlegur í sumum 

greinum. 

 

 

 

 

 

 

 

Innihald og form skjals þessa er unnið af starfsmönnum Hagfræðideildar Landsbankans hf. (hagfraedideild @landsbankinn.is) 

og byggist á aðgengilegum opinberum upplýsingum á þeim tíma sem greiningin var unnin. Mat á þeim upplýsingum 

endurspeglar skoðanir starfsmanna Hagfræðideildar Landsbankans á þeim degi þegar greiningin er dagsett, en þær geta breyst 

án fyrirvara.  

Landsbankinn hf. og starfsfólk hans taka ekki ábyrgð á viðskiptum sem byggð eru á þeim upplýsingum og skoðunum sem hér eru 

settar fram, enda eru þær ekki veittar sem persónuleg ráðgjöf fyrir einstök viðskipti.  

Bent skal á að Landsbankinn hf. getur á hverjum tíma haft beinna eða óbeinna hagsmuna að gæta, ýmist sjálfur, dótturfélög 

hans eða fyrir hönd viðskiptamanna, s.s. sem fjárfestir, lánardrottinn eða þjónustuaðili. Greiningar eru engu að síður unnar 

sjálfstætt af Hagfræðideild Landsbankans og innan Landsbankans eru í gildi reglur um aðskilnað starfssviða sem eru 

aðgengilegar á vef bankans. 

